
LERNEJA AGADO EN BENINO

Jarfina raporto
Enkonduko

Vendrede, la 11-an de decembro 2024, la alfabetiga kampanjo kaj la esperantaj
agadoj por la lerneja jaro 20242025 estis oficiale lanéitaj e la Stata Mezlernejo
n-ro 1 en Lokossa, sub la superrigardo de la respondeculo de la Oficejo pri
Alfabetigo kaj Antatienigo de Naciaj Lingvoj, reprezentanta la Departementan
Direktoron pri Meza, Teknika kaj Metia Edukado.

Ci tiu lanco sekvis la rajtigon donitan al la NRO Infanoj Cirkaii Afriko instrui
Esperanton kiel lativolan fakon kaj provizi enkondukan legopovan trejnadon en
beninaj naciaj lingvoj en mezlernejoj de la Departemento Mono.

Notindas, ke la agado komencigis jam dum la lerneja jaro 2023-2024 ce la
porknabina liceo en Lokossa, komence fokusante nur pri Esperanto, kun aldono
de la Stata Mezlernejo n-ro 1 en Lokossa la sekvan lernojaron.

Premio-ceremonio: kerna parto de la raporto

Lunde, la 8-an kaj la 15-an de decembro 2025, okazis premio-disdonaj
ceremonioj respektive ¢e la porknabina liceo kaj ée la Stata Mezlernejo n-ro 1
en Lokossa, sudokcidente de Benino. La ceremoniojn gvidis, en ambati lokoj, la
reprezentanto de la Departementa Direktoro pri Teknika, Meznivela Edukado
kaj Metia Trejnado de Mono.

La okazigo de ¢i tiu evento sekvis la jarfinajn ekzamenojn: tiuj okazis la 7-an de
junio 2024 en Esperanto, kaj la 28-an de majo 2025 en Esperanto kaj en du (2)
beninaj naciaj lingvoj.

Oficiala subteno

Lati la oficialaj rezultoj publikigitaj de la Departementa Direkcio, entute 88
lernantoj sukcese trapasis la ekzamenojn.




La ceremonioj konsistis el la enmanigo de partoprenatestiloj subskribita;j al Ciuj
sukcesintoj, kaj el la disdono de premioj al la plej bonaj lernantoj. Resume, estis
88 ricevintoj de atestoj kaj 20 premiitoj.

La atestoj koncernas partoprenon en la unua (1-a) stadio, kio signifas, ke la
ricevintoj devas datirigi la lernadon gis pli alta nivelo por povi esperi akiri
sukces-ateston estonte.

Menciindas, ke la atestojn subskribis la Departementa Direktoro pri Teknika,
Meznivela Edukado kaj Metia Trejnado — klara signo de oficiala agnosko
favore al la universala lingvo.

El kio konsistis la premioj?

« Lernejaj iloj kaj objektoj, proprakoste acetitaj, servis por premii la plej
bonajn sukcesintojn: kajeroj, skribiloj, krajonoj, matematikaj ilaroj ktp.

« La evento estis ankali bona okazo por propagandi Esperanton. Tial estis
disdonitaj poSkalendaretoj, kiujn donacis Bert Schumann dum
trejnseminario en la franca Esperanto-kastelo Greziljono (Baugé-en-
Anjou) en aprilo 2025.

Menciindas ankati Esperantajoj donacitaj de Zs6fia Korody dum mia
fulma vizito al la Interkultura Centro en Herzberg (Germanio). Glumarkoj
kaj la revuo Espéranto-info ne mankis.

Kialo de la premio-ceremonio

La ceremonio celis kreskigi konkuremon inter la akceptitaj lernantoj kaj pozitive
influi kaj la multajn ceestantoj kaj la generalan publikon.

Cio &i sekvis la tradician flag-levigan ceremonion (&eestitan de membroj de la
administracio, instruistaro, helpa personaro, lernantoj kaj aliaj uzantoj de la
lernejoj), cele antatienigi niajn naciajn lingvojn kiel vehiklon de nia kultura
identeco.

La evento markis la finon de la kampanjo 20242025 kaj la lan¢on de la nova
kampanjo 2025-2026.

Statistikoj pri la premiitoj

Porknabina liceo Lokossa

Fako |[Knabinoj||Totalo

Mina 03 03




Fako |[Knabinoj||Totalo

Fonua 03 03
Esperanto|08 08
Sumo 14 14

Stata Mezlernejo n-ro 1 Lokossa

Fako |Knabinoj|Knaboj|Totalo
Mina 00 00 00
Fonua 00 04 04
Esperanto|00 02 02
Sumo 00 06 06

Kontaktebloj por eventuala subteno kaj pliaj informoj pri la projekto

GBADAMASSI Latifou

BP 302 Lokossa (Mono)

Respubliko Benino (Okcidenta Afriko)
Retadresoj:

. latifougbadamassi@yahoo.fr
« infanojcxirkauxafriko@gmail.com

Latifou GBADAMASSI

Pri la fotoj

1. La lernejestro salutas la Ceestantaron kaj enkondukas la eventon; apude
videblas tablo kun ekspoziciitaj premio;j.

2. Larespondeculo pri legopovo kaj antatienigo de naciaj lingvoj,
reprezentanta la Departementan Direktoron, klarigas la okazigon de la
arango; tuj apud li, maldekstre, staras Latifou.

La reprezentanto de la Departementa Direktoro enmanigas premiajon al
unu el la plej bonaj sukcesinto;j.

La lernejestro enmanigas premiajon al unu el la plej bonaj sukcesintoj.
Latifou enmanigas premiajon al unu el la plej bonaj sukcesintoj.

Grupa fotigo.

Ceestanta lernantaro.

9 kaj 10: Kelkaj atestoj.



